
GOUVÈNÈ A ANONSE $17 MILYON NAN PWOJÈ AMELYORASYON LWAZI NAN TOUT  NEW YORK 

New York Works II ak Environmental Protection Funds Investments Pral Kreye Djòb ak Sipòte Biznis 
Lokal pandan Amelyorasyon ap fèt nan Plis pase 100 Sit 

 

Gouvènè Andrew M. Cuomo te anonse jodi a plis pase $17 millyon nan pwojè amelyorasyon lwazi 
anplennè ki pral kòmanse pandan ete sa. Pwojè yo pral kontinye amelyore zòn lwazi sou teren piblik, san 
bliye teren kanping, espas pou itilizasyon pandan jounen, pis ak ranp pou mete bato sou dlo.  
 
“Amelyorasyon enfrastrikti kote nan New York ki gen anpil aktivite rekreyatif anplennè pral ede stimile 
devlopman ekonomik ak kreyasyon djòb, stimile touris epi ranfòse ekonomi rejyonal,” te deklare 
Gouvènè Cuomo. “Gwo rezo sit lwazi New York pou kanping, pwomnad, pèch ak aktivite sou bato bay 
plizyè milyon touris opòtinite enkwayab pou avanti anplennè nan chak kwen. Finansman sa, yon eleman 
enpòtan nan pwogram New York Works nou an, pral ogmante ak ranfòse previzyon lwazi nan tout eta a 
epi pèmèt menm plis vizitè jwi resous natirèl fòmidab New York gen pou l ofri yo.”  
 
Teren Eta a sipòte sektè touris ak lwazi anplennè dinamik New York la ki koute 54 milya, ki se yon 
eleman enpòtan pou anpil ekonomi rejyonal. Pwojè lwazi yo, ki finanse nan NY Works II ak 
Environmental Protection Fund (EPF) la, konsevwa nan benefis kominote kote gwo rezo enstalasyon 
lwazi anplennè Eta yo ye, san bliye sa ki nan Adirondack ak Catskill Forest Preserves, forè Eta a, ak zòn 
jesyon bèt sovaj. Lane pase, plis pase 10 milyon moun te vizite teren ak enstalasyon Depatman Deta 
Konsèvasyon Anviwonman (State Department of Environmental Conservation,DEC). 
 
Nan kad New York Works II, $12 milyon pral finanse 27 pwojè nan tout Eta a pou devlope, renove ouben 
rekonstwi ranp pou mete bato sou dlo, amelyore pis ak aksè piblik, san bliye travay ki gen pou wè ak 
respè Lwa sou Moun Andikape (Disabilities Act, ADA); epi amelyore enfrastrikti tankou wout, pon, sèvis 
piblik ak bilding. Anplis, 83 pwojè ki totalize $5 milyon pral itilize sibvansyon EPF pou pwojè ki gen 
landan yo plis aksè nan pèch ak bato, kan fòmasyon ak amelyorasyon sant, nouvo kyòs, ak amelyorasyon 
nan teren kanping, espas pou itilizasyon lajounen, wout ak espas pou paking. 
 
Nan pwojè ki finanse yo genyen sa ki fasilite aksè piblik nan ansyen teren Finch yo sou Hudson River ant 
Newcomb ak Indian Lake pandan ete sa ak nan Essex Chain of Lakes yo pandan otòn sa. Enstalasyon sa 
yo gen ladan yo espas pou paking, siy ak kyòs ki pral ede vizitè k ap vini nan teren istorik sa yo. Pwojè sa 

pral rann pi fasil pou rezidan ak touris rive nan 7.200 ak teren Forest Preserve yo ki pral ouvri pou piblik 
la pou la premye fwa depi 100 tan. 
 
Komisyonè DEC Joe Martens te di konsa, “Bèl resous natirèl New York ofri aktivite anplennè estraòdinè 
pou moun ak fanmi, keseswa se yon vwayaj yon jou, yon pwomnad ak natasyon yon apremidi ouben 
dòmi yon nwit. Gouvènè Cuomo rekonèt lwazi  anplennè se yon bon okazyon pou ekonomi lokal epi sa 
amelyore kalite lavi Nouyokè. Pwojè sa yo pral ede garanti enstalasyon lwazi anplennè nou yo fasil pou 
jwenn epi ofri yon varyete aktivite pou moun tout laj.” 
 
Men yon lis rejyonal New York Works II ak pwojè EPF ak finansman. Gen yon dokiman detaye siplemantè 
ki prezante lis tout pwojè lwazi yo. 

Rejyon 1: Long Island $1.300.000  

Rejyon 2: NYC $134.492  

Rejyon 3: Lower Hudson Valley $899.085  

Rejyon 4: Upper Hudson Valley/Cap 
Region 

$732.000  

Rejyon 5: Eastern Adirondacks $11.294.847  

Rejyon 6: Western Adirondacks  $899.727  

Rejyon 7: Central New York $306.888  

Rejyon 8: Rochester & Finger Lakes $445.000  

Rejyon 9: Western NY $1.010.787  

 
$17.022.826  

 
Piblikasyon Catskill Park Map & Guide 
 
Jodi a, DEC te pibliye yon Map ak Gid Catskill Park ki montre bèl kote pou fè randone, kanping, pèch, 
chas, bato, spò sezon ivè ak obsèvasyon bèt sovaj sou teren eta ak Vil New York. Gid DEC pibliye ansanm 
ak Depataman Pwoteksyon Anivwonman NYC a (NYC Department of Environmental Protection, DEP) , 
gen ladan yon gwo kat ki montre kote tè piblik yo ye, san bliye pis, teren kanpin, kote pou fè lapèch, 
ranp pou mete bato sou dlo. Ebèjman ak atraksyon lokal nan lis la tou, epi gen deskripsyon divès avanti 
ki aksesib pou moun ki andikape.  

W ap jwenn kopi Map ak Gid Catskill Park la nan DEC ak NYC DEP, biwo touris konte yo ak biznis lwazi 
anplennè nan tout Catskill Park la. 
 
Pou jwenn plis enfòmasyon sou lwazi anplennè, ale sou: http://www.dec.ny.gov/62.html. 

## 
 

W ap jwenn lòt nouvèl nan sit wèb  www.governor.ny.gov 

(See attached file: Great Outdoors Week Project List.xlsx) 

